
Termat e Referencës 

“Angazhimi i një eksperti/e për hartimin e manualit “Shkolla ime gjithëpërfshirëse” 

I. HYRJE 

HANDIKOS, “Shoqata e paraplegjikëve dhe paralizës së fëmijëve të Kosovës” është krijuar si reagim 
ndaj gjendjes së vështirë në të cilën gjenden personat me aftësi të kufizuara në Kosovë, e themeluar 
nga dhe për personat me aftësi të kufizuara, me aktivitete të pandërprera që nga viti 1983.  
Si organizatë përfaqëson, përkrah dhe punon për dhe me personat me aftësi të kufizuara përmes 
avokimit  dhe lobimit. Ofron shërbime të ndryshme përmes rrjetit të shtrirë në gjithë Kosovën dhe 
promovon barazinë, jetën e pavarur dhe me dinjitet për të gjithë personat me aftësi të kufizuara 

II. INFORMATA TË PËRGJITHSHME 

HANDIKOS në partneritet me Save the Children në Kosovë është duke implementuar projektin 
“Advancing Rights and Participation of Children with Disabilities in Kosovo”, i cili financohet nga 
Agjencia Suedeze për Bashkëpunim Ndërkombëtar dhe Zhvillim (SIDA).Projekti përqendrohet në 
ndërtimin e kapaciteteve të fëmijëve me aftësi të kufizuara për të monitoruar të drejtat e tyre dhe 
për të ndikuar në vendimmarrje në nivel lokal. 

III. SFONDI 

Fëmijët me aftësi të kufizuara përballen ende me barriera të ndryshme në përfshirjen e tyre të plotë në 
jetën shkollore. Këto barriera mund të lidhen me qasjen fizike dhe komunikative, procesin mësimor, 
qëndrimet dhe paragjykimet, mungesën e mbështetjes individuale, pjesëmarrjen në vendimmarrje.  
Në këtë kuadër, është e nevojshme zhvillimi i një manuali praktik “Shkolla ime gjithëpërfshirëse”, i cili 
do të shërbejë si një instrument i përdorshëm nga komuniteti shkollor për të kuptuar dhe promovuar 
parimet dhe praktikat e arsimit gjithëpërfshirës, me fokus të veçantë në të drejtat, pjesëmarrjen dhe 
mbrojtjen e fëmijëve me aftësi të kufizuara. Manuali do të bazohet në parimet e të drejtave të fëmijëve 
dhe të personave me aftësi të kufizuara, si dhe në kuadrin ligjor dhe institucional të aplikueshëm në 
Kosovë. 

IV. OBJEKTIVA E DETYRËS 

Qëllimi i këtij angazhimi është zhvillimi i një manuali praktik dhe lehtësisht të përdorshëm, i cili do të 
ndihmojë shkollat dhe komunitetin shkollor në krijimin e një mjedisi më gjithëpërfshirës, të qasshëm, të 
sigurt dhe pjesëmarrës për të gjithë fëmijët, veçanërisht për fëmijët me aftësi të kufizuara. 

Objektivat e angazhimit janë: 

 të zhvillohet një manual praktik mbi konceptin dhe parimet e shkollës gjithëpërfshirëse; 
 të identifikohen dhe adresohen barrierat kryesore që pengojnë pjesëmarrjen dhe përfshirjen e 

fëmijëve me aftësi të kufizuara në shkollë; 
 të promovohen qasjet kundër diskriminimit, stigmatizimit dhe bullizmit; 
 të forcohet kuptimi i rolit dhe përgjegjësive të komunitetit shkollor në krijimin e një mjedisi 

gjithëpërfshirës; 

 të promovohen mekanizma për pjesëmarrjen e fëmijëve në çështjet që ndikojnë në jetën e tyre 
shkollore; 

 të ofrohen udhëzime dhe mjete praktike që mund të përdoren nga mësimdhënësit, nxënësit, 
drejtoria, prindërit dhe profesionistët mbështetës. 

V. KUALIFIKIMI 

 diplomë universitare në shkenca sociale, të drejta të njeriut ose fushë të ngjashme; 
 përvojë në fusha për të drejtat e fëmijëve dhe përfshirjen e personave me aftësi të kufizuara; 
 përvojë në zhvillimin e manualeve, udhëzuesve, materialeve edukative ose dokumenteve të 

ngjashme; 
 njohuri të kuadrit ndërkombëtar dhe vendor për të drejtat e fëmijëve dhe personave me aftësi 

të kufizuara; 

 aftësi për të përgatitur materiale të qarta, praktike dhe të përshtatura për audienca të ndryshme. 

 

 

VI. DETYRAT DHE PËRGJEGJËSITË 

Eksperti do të jetë përgjegjës për zhvillimin e manualit nga konceptimi deri në versionin final. 
Puna do të përfshijë, ndër të tjera: 

6.1. Analizën dhe përgatitjen 

 rishikimin e literaturës, standardeve dhe praktikave relevante për arsimin gjithëpërfshirës; 
 rishikimin e kuadrit ligjor dhe politikave relevante në Kosovë; 
 identifikimin e nevojave dhe barrierave që lidhen me përfshirjen e fëmijëve me aftësi të 

kufizuara; 

6.2. Zhvillimin e përmbajtjes së manualit 
Manuali pritet të trajtojë, së paku, temat në vijim: 

1. Koncepti i shkollës gjithëpërfshirëse; 
2. Të drejtat e fëmijëve dhe e drejta për arsim; 
3. Përfshirja e fëmijëve me aftësi të kufizuara; 

4. Identifikimi dhe adresimi i barrierave në shkollë; 
5. Qasshmëria dhe përshtatshmëria e mjedisit shkollor; 
6. Stigma, stereotipet, diskriminimi dhe bullizmi; 
7. Roli i mësimdhënësve dhe stafit të shkollës, prindërve dhe familjes; 
8. Roli i nxënësve në promovimin e një kulture gjithëpërfshirëse; 
9. Bashkëpunimi ndërmjet shkollës, familjes dhe shërbimeve mbështetëse; 
10. Monitorimi i përfshirjes së fëmijëve dhe ndjekja e progresit; 
11. Praktika dhe shembuj konkretë të një shkolle gjithëpërfshirëse. 

VII. ANGAZHIMI I ESKPERTIT/ES 

Eksperti/ja do të angazhohet me anë të një kontrate për shërbim me HANDIKOS. Angazhimi do të bëhet 

gjatë muajit Tetor/Nëntor 2026 në bazë ditore, ku do të përfshihen aktivitetet e mëposhtme: 

Detyra Kohëzgjatja 

Përgatitja e metodologjisë, strukturës së manualit, planit të punës për zhvillimin e 
manualit  

           1ditë 

Zhvillimi dhe hartimi i draftit të manualit  
 
 

 

4 ditë 

Konsultimi, analiza e komenteve dhe rishikimi i draftit të manualit 
 

2 ditë 

Finalizimi dhe dorëzimi i versionit përfundimtar të manualit  1 ditë 

TOTALI 8 ditë 

 

VIII. KUSHTET E PAGESËS 

 

Pagesa do të bëhet pas dorëzimit të raportit final të aprovuar nga HANDIKOS.   

HANDIKOS do të realizojë pagesën në Euro, shuma bruto për ditët e punës (nga të cilat do të ndalet 

tatimi në fitim dhe kontributi pensional sipas ligjeve në fuqi në Kosovë). 

 

HANDIKOS rezervon të drejtën e negociimit të propozimit financiar. 

 

IX. PROCEDURA PËR APLIKIM  

 

- Metodologjia e punës për këtë angazhim;   

- Curriculum Vitae (CV); 

- Propozimi financiar. 

 

Aplikimet duhet të dorëzohen në formë elektronike në e-mail adresën: nora.simitciu@handi-kos.org. 

Ju lutem, shkruani në subjekt Aplikim – Zhvillimi i Manualit “Shkolla ime gjithëpërfshirëse” 

Afati i fundit për dorëzimin e aplikimit është 3 Nëntor. 

Vetëm kandidatët e suksesshëm do të kontaktohen! 

 

 

Pas përzgjedhjes Eksperti/ja i përzgjedhur duhet të dërgojë: 

- Dokumentin/ Dëshminë që nuk jeni nën hetime.  

- Poashtu duhet të nënshkruaj Politikën për Mbrojtjen e Fëmijëve si dhe Rregulloren mbi 

Parandalimin e Shfrytëzimit dhe Abuzimit Seksual — PSHAS dhe t'u përmbahen kushteve dhe 

kritereve të tyre.  

